
Devi Navaratna Malika

దేవీనవరత్నమాలికా

వేలాతిశాయిలలితాలాపనర్మరతలీలాశుకాతిసుభగా
తాలాభిరామకుచకూలాతిలోలమణిమాలాచిరాంశులలితా ।
ఫాలాతిముగ్ధహరినీలా (లకా) వృజినతూలానలాత్మమహిమా
కాలారివామదృగవేలాం తరఙ్గయతు  హేలాం మదుక్తిసరణేః ॥ ౧॥
భాషాముఖత్రిదశయోషావిశేషకవిశేషారుణాఙ్ఘ్రిసుషమా 
దోషా(కరాలి)కవిభూషా కవీన్ద్రకృతతోషా  కయాపి కలయా ।
పూషానలేన్దుదృగశేషామ్బికా  శమితదోషా స్మృతా ఝటితియా
సైషా  తనోతు సుమనీషాం నిజస్తుతివిశేషా(వధారణ)విధౌ ॥౨॥
ద్రాక్షాసుధేక్షురసశిక్షాకృదుక్తిరలికాక్షాఙ్కఖేలనపరా
వీక్షాలవార్పణవిలక్షాబ్జభూసరసిజాక్షాదిదేవనివహా  ।
దక్షా జగత్త్రితయరక్షావిధౌ  త్రిదశవృక్షాయి (తా వితర)ణే
మత్క్షామతాం  హరతు దాక్షాయణీ ఝటితి సాక్షాదుపేత్య కృపయా ॥ ౩॥
వేదాద్యగమ్యమృదుపాదాబ్జరేణుమిలదాపద్మభూముఖసురం
నాదాత్మకం (—మో)ఢావహం హృదయరోధాదియోగవిదుషామ్ ।
వేదాన్తబోధితచిదాకారమాత్రమపి  (యచ్ఛ్రీ)ఘీదాయి సర్వజగతాం
శ్రీదాద్యుపాస్యమతిసౌదామినీద్యుతి  మదా(ద్యాతి)మామకమనః ॥ ౪॥
వృన్దారకప్రవరవృన్దాతివృష్టనవమన్దారపుష్పవిసరా    
వన్దారుమౌలితటసన్దానితోరుకురువిన్దాతిదీప్తచరణా    ।
మన్దాశ్చ  యత్పద(రవిన్దార్చ ]నేన మకరన్దాభవాగ్ఝరయుతాః 
స్కన్దామ్బికా  శ్రియమమన్దాం   తనోతు మమ కున్దాభమన్దహసితా   ॥ ౫॥
సోమార్ధకల్పితలలామా  కృపామ్బు(ధిరసీమా]హిమాద్రితపసాం
భూమా ప్రతప్తనవహేమాతిశాయితనుధామావలిప్తభువనా  ।
వైమానికప్రవరదామామరద్రుసుమదామార్చితాఙ్ఘ్రినలినా   
(శ్యామాల)కా కలితకామాయ మే భవతు కామారివామనయనా ॥౬॥

దేవీనవరత్నమాలికా

ముక్తాసరప్రకరయుక్తా  కుచే కిమపి రిక్తా వలగ్నవిషయే
వ్యక్తానురాగరససిక్తాశయా (శ్రుతినిరు )క్తాఙ్ఘ్రియుగ్మమహిమా  ।
భక్తార్తినిర్హరణశక్తా   జపాకుసుమరక్తా వివిక్తభజనా -

సక్తాన్ కరోతు లఘు ముక్తాన్ శ్రియా  జగతి యుక్తాన్ విధాయ —॥ ౭॥
జమ్భారిదృప్త కరికుమ్భాకృతిప్రచురడమ్భాపహస్తనభరాం
డిమ్భార్కసోదరకుసుమ్భాంశుకాం కనకరమ్భాసమోరువిభవామ్ ।
కుమ్భాత్మజాదిము(నిసమ్భా)వితాం య ఇహ తాం భావయత్యతితరాం
సమ్భావ్యమానపదగుమ్భా వృణోతి బత తం భారతీ సరభసమ్ ॥౮॥
క్షీరామ్బురాశిమణితీరామరద్రుక్కృత (-రా స]లీలమనిశం
తారా భవామ్బునిధిపూరాదుదఞ్చయతి వీరాన్ స్వభక్తివిషయే ।
శ్రీరామచన్ద్రకవిగీరావిరాస   యదుదారాఙ్ఘ్రిసంస్తుతివిధౌ
స్మేరాననా (—)ధీరా జగుర్నిఙ్గమసారార్థమేవ   ఖలుయామ్ ॥౯॥
ఇతి శ్రీరామచన్ద్రకవికృతా   శ్రీదేవీనవరత్నమాలికా  సమాప్తా ।
Stotra is similar to ambAnavamaNimAlA (ambA navamaNimAlA).

